
1.0 ᐱᓇᔫᑦ  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᑎᒃᑯᐊᖅᑕᐅᓯᒪᓪᓗᑎᒃ ᐆᒻᒪᖅᑯᓯᕆᔨᐅᕗᑦ, ᒪᓕᒃᖢᒍ 

ᑎᑎᕋᖅᓯᒪᓂᓕᒃ 12. (1) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐱᖁᔭᖅ (ᐱᖁᔭᖅ), 

ᐊᖏᖅᑕᐅᑎᑦᑎᕙᒡᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᒥᓂᔅᑕᖓᓐᓄᑦ (ᒥᓂᔅᑕ), 

ᓴᖅᑭᑦᑎᒋᐊᓚᐅᙱᓐᓂᖏᓐᓂᒃ ᐊᑭᖃᓕᖅᑎᑕᐅᒋᐊᓚᐅᙱᓐᓂᖓᓂ ᐅᕝᕙᓘᓐᓃᑦ 

ᐊᑭᓕᒃᑲᓐᓂᕆᐊᓕᖕᓂᒃ. ᑲᒪᒋᔭᒃᓴᖃᖅᑎᑕᐅᔪᖅ ᒥᓂᔅᑕ ᐊᒻᒪᑦᑕᐅᖅ ᐊᑐᕆᐊᖃᖅᑎᑕᐅᕗᖅ 

ᒪᓕᒡᓗᒍ ᑎᑎᕋᖅᓯᒪᓂᖓᓂᒃ 12 (2) ᐱᖁᔭᕐᒥ, ᖃᐅᔨᑎᑕᐅᖃᑦᑕᕈᒪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓂᑦ ᑖᔅᓱᒪ ᐊᑐᖅᑕᐅᕙᒃᑑᑉ ᐱᔪᒪᓂᕆᔭᖓᓂᒃ ᐊᑐᖅᑎᑦᑎᔪᒪᓪᓗᑎᒃ 

ᖃᔅᓯᐅᓇᔭᖅᑎᑕᐅᓂᖓᓂᒃ ᐊᑭᓕᕆᐊᖃᖅᐸᒃᑐᒥᒡᓘᓐᓃᑦ.  

 

ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᐅᑐᐱᕆ 1, 2017−ᒥᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓇᔪᓚᐅᖅᐳᑦ ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ QEC−ᑯᓐᓄᑦ, ᐱᔪᒪᓪᓗᑎᒃ ᐊᖏᖅᑕᐅᔪᒪᓂᕐᒥᒃ 

ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᙱᓐᓂᕐᒧᑦ ᐊᑐᖅᑕᐅᕙᒃᑐᒧᑦ (FSR−ᒥᒃ) ᐅᑎᖅᑎᑦᑎᓂᕐᒥᒃ 

ᐊᑐᖅᑕᐅᓇᔭᖅᑐᒥᒃ 5.41 −ᓴᐅᓪᓗᓂ ᐊᑕᐅᓯᕐᒧᑦ kWh−ᒧᑦ, ᐅᑐᐱᕆ 1, 2017−ᒥᑦ ᒫᔾᔨ 31, 

2018−ᒧᑦ. ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᓯᑎᐱᕆ 5, 2017−ᒥᒃ ᒥᓂᔅᑕ ᐱᔪᒪᔭᖃᓚᐅᖅᐳᖅ 

ᐅᖃᐅᔾᔪᖅᑕᐅᓂᕐᒥᒃ URRC−ᑯᓐᓂᑦ ᐱᔾᔪᑎᖃᕐᓗᓂ ᐱᓇᔫᑎᒋᔭᐅᔪᒥᒃ.  

 

 

2.0 ᐱᓕᕆᐊᖑᓯᒪᔪᑦ 

ᒫᓐᓇᐅᔪᖅ ᐊᑭᒋᔭᐅᔪᑦ ᐊᖏᖅᑕᐅᓚᐅᖅᓯᒪᕗᖅ ᐱᒋᐊᖅᖢᑎᒃ ᒪᐃ 1, 2014, ᒪᓕᒃᖢᒍᑦ 

ᒥᓂᔅᑕᐅᑉ ᐊᑐᖁᔭᖓ ᐅᓪᓗᓕᖅᓯᒪᔪᖅ ᒪᐃ 30, 2014−ᒥᒃ, ᐃᓚᒋᔭᐅᖃᑕᐅᓪᓗᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2014/15−ᒧᑦ ᓯᕗᓪᓕᖅ ᐊᑭᒋᖁᔭᐅᔪᓄᑦ ᑐᒃᓯᕋᐅᑎᒧᑦ. 

ᐅᖁᒪᐃᓐᓂᖓᒍᑦ ᐅᖅᓱᐊᓘᑉ ᐊᑭᒋᔭᐅᓂᐊᕋᓱᒋᔭᐅᓂᖓᑦ $1.10 ᐊᑕᐅᓯᖅ ᓖᑕ 

(ᐅᖁᒪᐃᓐᓂᖓᒍᑦ ᑕᒪᐃᓐᓄ ᓄᓇᓕᓕᒫᓄᑦ) ᐊᑭᒋᔭᖓᓄᐊᖅᑕᐅᓪᓗᓂᑦ ᑎᓯᐱᕆ 30, 2014 

ᑐᓴᐅᒪᔾᔪᑕᐅᔫᑉ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐅᖅᓲᑉ ᐊᑭᖏᓐᓂ ᐊᓯᔾᔨᖅᑕᐅᔪᓄᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. 

 

ᒫᓐᓇᐅᔪᖅ ᑐᒃᓯᕋᐅᑕᐅᔪᖅ FSR-ᒧᑦ ᐅᑎᖅᑎᑦᑎᕕᐅᔪᒪᓪᓗᑎᒃ 5.41 −ᓴᐅᓪᓗᑎᒃ ᑕᒪᐃᓐᓄᑦ 

kWh−ᒧᑦ ᐊᑐᕐᓂᐊᖅᖢᓂ ᐅᑐᐱᕆ 1, 2017−ᒥᑦ ᒫᔾᔨ 31, 2018−ᒧᑦ. ᐅᖅᓱᐊᓘᑉ ᐊᑭᖓᓄᑦ 

ᖃᔅᓯᑐᖅᑎᑕᐅᓂᖓᓄᑦ ᑎᑎᕋᖅᑕᐅᔪᖅ ᐃᓚᒋᔭᐅᓪᓗᓂ ᐱᓇᔫᑎᒋᔭᐅᔪᒧᑦ ᖃᓄᖅ 

ᐊᔾᔨᒌᖕᓂᖏᓐᓄᑦ ᐱᔾᔪᑎᖃᖅᐳᖅ ᐆᒻᒪᖅᑯᑎᑦ ᐊᑭᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ ᐅᖅᓱᐊᓘᑉ 

ᐊᑭᒋᓇᔭᖅᑕᖓᓄᑦ $1.10−ᒧᑦ ᑕᒪᐃᓐᓄᑦ ᓖᑕᒧᑦ ᐊᑭᓪᓚᑦᑖᕆᔭᖓᓄᑦ ᐅᓪᓗᒥᒧᑦ ᑎᑭᖦᖢᒍ 

ᐊᑭᒋᓛᕋᓱᒋᔭᐅᔪᒧᓪᓗ ᐅᖅᓱᐊᓘᑉ ᐊᑭᖏᓐᓄᑦ, ᐊᐃᕐᕆᓕ 1, 2017−ᒥ ᓯᑎᐱᕆ 31, 2018−ᒧᑦ; 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᖅᓯᒪᔪᑦ ᐅᑎᖅᑎᑕᐅᖁᔨᓪᓗᑎᒃ ᐊᔾᔨᒋᙱᑕᖏᓐᓂᒃ 

ᐅᖅᓱᐊᓘᑉ ᐊᑭᖓᓄᑦ ᑲᑎᖅᓱᖅᑕᐅᓯᒪᔪᓄᑦ ᐊᑭᖏᓐᓄᑦ ᖃᔅᓯᑐᓛᕋᓱᒋᔭᐅᔪᒧᑦ ᑐᙵᕕᖃᖅᖢᑎᒃ 

ᐅᖅᓱᐊᓘᑉ ᐊᑭᓪᓚᑦᑖᖓᓄᑦ, ᐊᑭᓕᖅᓱᐃᔨᓄᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ 

ᐅᑎᖅᑎᕝᕕᐅᓂᕐᒧᑦ. FSR ᐅᑎᖅᑎᑕᐅᔪᒃᓴᖅ 5.41 −ᓴᐅᓪᓗᓂ ᑕᒪᐃᓐᓄᑦ kWh ᐃᓇᖐᔾᔪᑕᐅᕗᖅ 

FSR−ᒧᑦ ᐅᑎᖅᑎᑕᐅᔪᒃᓴᒧᑦ 8.23 −ᓴᐅᓪᓗᓂ ᑕᒪᐃᓐᓄᑦ kWh ᐊᑐᓚᐅᖅᑐᒧᑦ ᐊᐃᕐᕆᓕ 1, 

2017−ᒥᑦ ᓯᑎᐱᕆ 30, 2017−ᒧᑦ. 

 

ᐱᔪᒪᔾᔪᑎᖓᓐᓂᑦ, ᑎᒥᐅᔪᖅ ᑐᒃᓯᕋᓚᐅᖅᑐᑦ ᐊᖏᖅᑕᐅᖁᔨᓪᓗᑎᑦ 5.41-ᓴᒥᑦ ᐊᑕᐅᓯᕐᒧᑦ 

ᑭᓗᐋᑦᒧᑦ ᐅᕐᓱᐊᓗᖕᒧᑦ ᐊᑭᑐᓗᐊᖅᑎᑦᑎᑕᐃᓕᔾᔪᑎᖓᓐᓂᑦ ᐅᕙᓗ ᐅᑎᕐᕕᐅᔪᓐᓇᖅᑎᑕᐅᓗᑎᑦ, 

ᐱᒋᐊᕐᓗᓂ ᐅᑐᐱᕆ 1, 2017−ᒥᑦ.  

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᑲᑎᓚᐅᖅᐳᑦ ᐅᖃᐅᓯᖃᖅᖢᑎᒃ ᐱᓇᔫᑎᒥᒃ ᐊᒻᒪ, 

ᑎᑎᖅᑲᖅ ᐅᓪᓗᖃᖅᑐᖅ ᓯᑎᐱᕆ 15, 2017−ᒥ, ᐊᖏᖅᓯᖁᔨᓚᐅᖅᐳᑦ 

ᐊᑐᖅᑕᐅᓚᐅᑲᖕᓂᐊᖅᑐᒥᒃ ᐅᖅᒧᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ ᐅᑎᖅᑎᑕᐅᔪᒃᓴᑦ 

ᐊᑐᖅᑕᐅᓇᔭᖅᑐᒥᒃ 5.41 −ᓴᓐᓯᒥᒃ ᑕᒪᐃᓐᓄᑦ kWh−ᒧᑦ ᐅᑐᐱᕆ 1, 2017−ᒥᑦ ᒫᔾᔨ 31, 

2018−ᒧᑦ, ᑕᒪᓐᓇ ᑐᙵᕕᖃᖅᑎᑕᐅᓪᓗᓂ ᓯᕗᓪᓕᖅᐹᖅᓯᐅᑎᒥᒃ ᖃᐅᔨᓴᕐᓂᕆᔭᐅᔪᒥᒃ 

ᐱᓇᔫᑎᒋᔭᐅᔪᒥᒃ ᐅᑕᖅᑭᓂᕐᒥᓂᒡᓗ ᐊᑕᖏᑦᑎᐊᕐᓗᓂ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᓄᑦ ᕿᒥᕐᕈᔭᐅᓇᔭᕐᓂᖓᓄᑦ ᑖᓐᓇ ᐱᓇᔫᑎᒋᔭᐅᔪᖅ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᑦ ᖃᐅᔨᒪᓕᓚᐅᖅᑐᑦ ᐊᑐᓕᖅᑎᑕᐅᓂᖓ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ 

ᐅᑎᖅᑎᑕᐅᔪᒃᓴᑦ ᐊᑐᖅᑕᐅᓇᔭᖅᑐᖅ ᐱᐅᓛᒃᑰᖅᑎᑕᐅᓚᐅᖅᐳᖅ ᑭᒃᑯᑐᐃᓐᓇᓄᑦ ᒪᓕᒃᖢᓂᓗ 

ᑲᔪᓯᑎᑦᑎᓇᔭᕐᓂᕐᒥᒃ ᖃᔅᓯᐅᓂᖓᑕ ᐊᑕᐅᓰᓐᓇᒃᑰᖅᑎᑕᐅᓇᔭᕐᓂᖓᓂᒃ ᑕᒪᐃᓐᓄᑦ 

ᐊᑐᖅᑎᐅᕙᒃᑐᓄᑦ.  

 

ᐆᒻᒪᖅᑯᑎᑦ ᐊᑭᖏᓐᓂᒃ ᖃᐅᔨᓴᖅᑎᒃᑯᑦ ᑲᑎᒪᔨᑦ ᐊᑐᓕᖁᓚᐅᖅᑕᖏᑦ ᖁᓛᓂ ᓇᓗᓇᐃᖅᓯᒪᔪᑦ, 

ᒥᓂᔅᑕ ᑲᒪᒋᔭᖃᖅᑐᖅ  ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᖏᖅᓯᓚᐅᖅᐳᖅ 

ᐅᖅᓱᐊᓗᖕᒥ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒧᑦ ᐅᑎᖅᑎᑕᐅᔪᒃᓴᖅ ᐊᑐᖅᑕᐅᓇᔭᖅᑐᒥᒃ 5.41 −ᓴᓐᓯᓄᑦ 

ᑕᒪᐃᓐᓄᑦ kWh ᐱᒋᐊᕐᓗᒍ ᐅᑐᐱᕆ 1, 2017 ᓯᕗᓪᓕᖅᐹᖅᓯᐅᑎᒋᓗᒍ ᐅᑎᖅᑎᑕᐅᔪᒃᓴᖅ 

ᒪᓕᒡᓗᒍ ᑎᑎᕋᖅᓯᒪᓂᓕᒃ 12.1 (1) ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᑦ ᐱᖁᔭᖓᓐᓄᑦ 

ᐃᒪᐃᓕᖓᔪᖅ:   “ᕿᒥᕐᕈᔨᑦ ᑲᑎᒪᔨᓄᑦ ᐱᓕᕆᐊᖑᖁᔭᐅᔪᖃᖅᐸᑦ ᑎᑎᕋᖅᓯᒪᓂᓕᒃ 12(2) 

ᒪᓕᒡᓗᒍ, ᕿᒥᕐᕈᔨᑦ ᑲᑎᒪᔨᑦ ᐊᑐᓕᖁᔨᑐᐃᓐᓇᕆᐊᖃᖅᐳᑦ ᓯᕗᓪᓕᖅᐹᖅᓯᐅᒻᒥᒃ ᐅᕝᕙᓘᓐᓃᑦ 

ᐊᑭᖓᓂᒃ ᑭᓯᐊᓂ ᖃᓄᖅᑑᖁᔭᐅᒃᐸᑕ ᒪᓕᒡᓗᒍ ᑎᑎᕋᖅᓯᒪᓂᓕᒃ 16, ᐊᒻᒪ ᒥᓂᔅᑕ ᕿᒥᕐᕈᔩᑦ 

ᑲᑎᒪᔨᓄᑦ ᐱᔪᓐᓇᖅᑎᑦᑎᒃᐸᑦ ᐆᒻᒪᖅᑯᑎᒋᖁᔭᐅᔪᓂᒃ ᐊᑐᓕᖅᑎᓪᓗᒍ 

ᓯᕗᓪᓕᖅᐹᖅᓯᐅᑕᐅᖁᔭᐅᔪᖅ ᐅᕝᕙᓘᓐᓃᑦ ᐊᑭᖓ.”  

 

 

 

3.0 ᐱᓕᕆᔾᔪᓯᖅ 

 

ᑎᑎᕋᖅᓯᒪᓂᓕᒃ 13(1.1) ᐱᑯᔭᕐᒥ ᐃᒪᐃᑎᑦᑎᔪᓐᓇᖅᐳᖅ: 

ᐃᒪᐃᑉᐸᑦ, ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᐸᑕ, ᐱᓇᔪᒍᑎᒋᔭᐅᔪᖅ 

ᐊᑐᖅᑕᐅᖁᔭᐅᓇᔭᖅᑐᒧᑦ ᖃᔅᓯᐅᓂᕆᓇᔭᖅᑕᖓᓄᑦ ᐊᑭᓕᕆᐊᓕᖕᒧᓪᓘᓐᓃᑦ ᒥᑭᓪᓗᓂ 

ᐱᓇᔫᑕᐅᒃᐸᑦ, ᑖᒃᑯᐊ ᑲᑎᒪᔩᑦ ᐅᖃᖃᑦᑕᕐᓂᐊᖅᐳᑦ ᒥᓂᔅᑕᒧᑦ 90 ᐅᓪᓗᐃᑦ ᐃᓗᐊᓂ 

ᐱᓚᐅᕐᓗᑎᒃ ᒥᓂᔅᑕᐅᑉ ᐱᔪᒪᓂᕆᔭᖓᓂᒃ ᐅᖃᐅᔾᔪᖅᑕᐅᓂᕐᒥᒃ ᑎᑎᕋᖅᓯᒪᓂᖓᑕ 12(2) 

ᒪᓕᒡᓗᒍ. 

 

ᕿᒥᕐᕈᓚᐅᖅᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔫᑎᒋᔭᖓᓂᒃ, URRC−ᑯᑦ 

ᐋᖅᑭᒃᓯᓚᐅᖅᐳᑦ ᑖᓐᓇ FSR−ᒧᑦ ᐱᓇᔫᑎᒋᔭᐅᔪᖅ ᐱᕐᔪᐊᖑᙱᖦᖢᓂ ᐱᓇᔫᑎᒋᔭᐅᓂᖓᓂᒃ.  

URRC−ᑯᑦ ᑕᑯᔭᐅᔪᒃᓴᙳᖅᑎᑦᑎᓚᐅᖅᐳᑦ ᑖᔅᓱᒥᖓ ᐱᓇᔫᑎᒥᒃ ᑎᑎᖅᕋᖅᓯᒪᓕᖅᑎᖦᖢᒍ ᐅᑯᓇᓂ, 

Nunavut News/North, Nunatsiaq News ᐊᒻᒪᓗ Nunatsiaq ᖃᕆᑕᐅᔭᒃᑰᖓᔪᒥ 

ᓯᑎᐱᕆᐅᑎᓪᓗᒍ 2017−ᒥ.   

 

ᑕᒪᑐᒧᖓ ᐃᓱᒪᒋᔭᓖᑦ ᐱᓕᕆᖃᑎᒌᑦ ᐱᕕᒃᓴᖃᖅᑎᑕᐅᓚᐅᖅᐳᑦ ᐱᑎᑦᑎᔪᓐᓇᖅᑎᑕᐅᓪᓗᑎᒃ 

ᑎᑎᕋᖅᓯᒪᔪᓂᒃ ᐱᓇᔫᑎᒋᔭᐅᔪᓂᒃ ᐱᔾᔪᑎᖃᕐᓗᑎᒃ ᐱᓇᔫᑎᒋᔭᐅᔪᓂᒃ ᐅᑐᐱᕆ 13, 2017-ᒧᑦ 

ᑎᑭᓪᓗᒍ. ᐱᓇᔫᑎᒋᔭᐅᔪᓂᒃ ᐱᔪᖃᓚᐅᙱᓚᖅ. 

 

QEC−ᒃᑯᑦ ᑭᐅᓚᐅᖅᐳᑦ ᑐᓴᖅᑕᐅᔪᒪᔪᓄᑦ ᑐᓂᔭᐅᓚᐅᖅᑐᓂᒃ URRC−ᑯᓐᓄᑦ ᐱᔾᔪᑎᖃᖅᖢᑎᒃ 

ᐱᓇᔫᑎᒋᔭᐅᔪᒥᒃ ᐅᑐᐱᕆ 27, 2017−ᒥ. 

 

URRC−ᑯᑦ ᐃᓱᒪᒃᓴᖅᓯᐅᕐᓂᕆᔭᖓᑦ ᑕᒪᑐᒧᖓ ᐱᔾᔪᑕᐅᔪᒧᑦ ᐋᖅᑭᒃᑕᐅᓯᒪᕗᑦ ᑖᒃᑯᓇᓂ 

ᐅᓂᒃᑲᐅᓯᕐᓂ. 

4.0 ᐱᓇᔫᑦ ᐃᓱᒪᒋᔭᐅᓂᖓ 

 

QEC-ᒃᑯᑦ ᐱᑎᑦᑎᓚᐅᖅᐳᑦ, ᑕᒪᓐᓇ ᐃᓚᒋᔭᐅᑎᑕᐅᓪᓗᓂ ᐱᓇᔫᑎᒧᑦ, ᖃᖓᒃᑰᕋᔭᕐᓂᖏᓐᓂᒃ 

ᑎᑎᕋᖅᓯᒪᔪᓂᒃ ᖃᔅᓯᐅᓂᐊᕋᓱᒋᔭᐅᔪᓂᒃ ᑕᖅᑭᑕᒫᑦ ᖃᔅᓯᐅᓂᐊᕐᓂᕆᔭᖏᓐᓂᒃ ᐅᖅᓱᐊᓗᖕᒧᑦ 

ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ ᒫᔾᔨ 31, 2018 ᑎᑭᓐᓇᓱᖕᓂᖓᓄᑦ, ᓇᓗᓇᐃᔭᖅᓯᒪᓗᑎᒃ 

ᖃᔅᓯᐅᓂᕆᔭᖏᓐᓄᑦ ᐱᓇᔫᑎᑉ ᐅᑎᖅᑎᑦᑎᓂᕐᒧᑦ ᐊᑐᖅᑕᐅᓇᔭᖅᑐᒧᑦ. QEC−ᒃᑯᑦ ᐅᖃᖅᐳᑦ 

ᑕᒪᒃᑯᐊ ᖃᖓᒃᑰᕐᓂᖓᓄᑦ ᐊᑐᖅᑕᐅᕙᓪᓕᐊᓇᔭᖅᑐᑦ ᑐᙵᕕᖃᖅᑎᑕᐅᓂᖏᓐᓂᒃ ᐅᑯᓄᖓ 

ᑐᓴᖅᑕᐅᔪᒃᓴᓄᑦ ᑲᖐᒋᔭᐅᔪᓄᓪᓗ: 

 

ᐊᑕᖏᖅᖢᓂ ᐅᖅᓱᐊᓘᑉ ᖃᓄᖅ ᐊᖏᑎᒋᓂᖓ ᐊᑭᖏᓪᓗ: ᓯᕗᓪᓕᖅᐹᖅᓯᐅᑎᑦ 

ᐊᑕᖏᖅᖢᓂ ᐅᖅᓱᐊᓘᑉ ᖃᓄᖅ ᐊᖏᑎᒋᓂᖏᑦ ᔪᓚᐃ 2017 ᓄᙳᐊᓂ ᐊᒻᒪ 

ᓴᖅᑭᑕᐅᓂᐊᕋᓱᒋᔭᐅᔪᑦ ᐅᖅᓱᐊᓗᖕᓄᑦ ᓇᓕᒧᓱᒃᑎᓪᓗᒋᑦ 2017-ᒥ ᒪᓕᒃᖢᑎᒃ 2016-ᒥ 

ᐱᖁᑎᑖᒃᑲᓐᓂᕐᓂᕐᒧᑦ ᐊᕐᕌᒍᖓᑕ ᐃᓚᖓᓂ. ᐊᑕᖏᖅᖢᓂ ᐅᖅᓱᐊᓗᖕᓂ 

ᓴᖅᑭᑕᐅᓂᐊᕋᓱᒋᔭᐅᔪᑦ ᐊᑭᖏᑦ ᒪᓕᒃᖢᑎᒃ ᑐᓴᐅᒪᔾᔪᑎᒃᓴᓂᒃ ᐅᖃᐅᓯᐅᓯᒪᔪᓄᑦ 

ᐅᖅᓱᐊᓗᓕᕆᔨᒃᑯᓐᓂᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᓄᓇᕗᑦ ᒐᕙᒪᒃᑯᓂ. 



 

6 | ᒪ ᒃ ᐱ ᖅ ᑐ ᒐ ᖅ  

 

ᓂᕈᐊᕆᔭᐅᔪᑦ ᐅᖅᓱᐊᓗᐃᑦ ᐊᑭᖏᑦ:  ᓯᕗᓪᓕᖅᐹᖅᓯᐅᑎᑦ ᓂᕈᐊᖅᑕᐅᔪᑦ ᐅᖅᓱᐊᓘᑉ 

ᐊᑭᖏᑦ ᔪᓚᐃ 2017-ᒧᑦ ᒪᓕᒃᖢᑎᒃ ᐊᑭᖏᓐᓂᒃ ᐊᑐᓕᖁᔭᐅᔪᓂ ᔮᓄᐊᕆ 30, 2017-ᒥ 

ᓇᓗᓇᐃᖅᑕᐅᓯᒪᔪᑦ ᓄᓇᕗᑦᒃ ᒐᕙᒪᒃᑯᓐᓂ. ᐊᓯᔾᔩᓂᕋᖅᑐᖃᕐᓂᕋᓚᐅᙱᑦᑐᖅ 

ᓂᕈᐊᖅᑕᐅᓯᒪᔪᓄᑦ ᐅᖅᓱᐊᓘᑉ ᐊᑭᖏᓐᓄᑦ ᓴᖅᑭᑕᐅᓂᐊᕋᓱᒋᔭᐅᔪᓄᑦ ᑕᖅᑭᓄᑦ ᐊᐅᒍᔅᑎ 

2017-ᒥ ᒫᔾᔨ 2018-ᒧᑦ. 

ᐅᖅᓱᐊᓗᒃ ᓈᓴᖅᑕᐅᓯᒪᔪᖅ:  ᓴᖅᑭᑕᐅᓂᐊᕋᓱᒋᔭᐅᔪᑦ ᐅᖅᓱᐊᓗᖕᒧᑦ 

ᐊᑭᒋᓂᐊᕋᓱᒋᔭᐅᔪᖅ ᑕᑯᒃᓴᐅᑎᑕᐅᓪᓗᓂ ᐅᖁᒪᐃᓐᓂᖅᓯᐅᖅᑕᐅᓯᒪᔪᒧᑦ ᐅᖅᓱᐊᓘᑉ 

ᐊᑭᖓᓐᓄᑦ ᐅᖅᓱᐊᓗᒃ ᓈᓴᖅᑕᐅᓯᒪᔪᒥ ᐊᒻᒪ ᑲᑎᖅᓱᖅᑕᐅᓯᒪᓪᓗᓂ ᐃᓗᐃᑦᑐᕐᒧᑦ 

ᐅᖅᓱᐊᓗᖕᒧᑦ ᓂᕈᐊᖅᑕᐅᓯᒪᔪᒧᑦ ᐅᖅᓱᐊᓗᒃᑖᕆᔭᐅᕙᓪᓕᐊᔪᒧᑦ.  

ᓂᐅᕐᕈᑕᐅᔪᑦ ᐊᒻᒪ ᐊᐅᓚᔾᔭᒋᐊᖅᑕᐅᔪᖅ:  ᓯᕗᓪᓕᖅᐹᖅᓯᐅᑎᑦ ᐊᑭᒋᓂᐊᕋᓱᒋᔭᐅᔪᑦ 

ᔪᓚᐃ 2017-ᒧᑦ ᐊᒻᒪ ᐊᕐᕌᒍᓄᑦ ᐊᓂᒍᓵᖅᑐᓄᑦ ᐊᒻᒪ ᓂᐅᕕᐊᒃᓴᑦ 

ᓴᖅᑭᑕᐅᓂᐊᕋᓱᒋᔭᐅᔪᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᓯᒪᔪᖅ, “ᐊᓯᔾᔨᕐᓃᑦ ᐅᑎᖅᑎᑦᑎᓂᕐᒧᑦ 

ᐊᑐᖅᑕᐅᓇᔭᖅᑐᓂᒃ ᐱᔾᔪᑎᖃᓗᐊᖅᐳᖅ ᐱᐊᓂᒃᓯᓂᕐᒥᒃ ᐅᑎᖅᑐᒃᓴᓄᑦ ᐃᖃᓗᖕᓂ 

ᓂᕈᐊᖅᑕᐅᓯᒪᔪᓄᑦ ᐅᖅᓱᐊᓘᑉ ᐊᑭᖏᓐᓄᑦ ᐋᖅᑭᒋᐊᖅᑕᐅᓯᒪᔪᑦ ᐃᓚᒋᔭᐅᓚᐅᖅᑐᖅ ᒫᓐᓇᐅᔪᖅ 

ᐅᖅᓱᐊᓗᖕᒧᑦ ᐊᑐᖅᑕᐅᓇᔭᖅᑐᒥᒃ [ᒫᓐᓇᐅᔪᖅ ᐊᑐᖅᑕᐅᓇᔭᖅᑐᖅ ᐃᓚᒋᔭᐅᔪᖅ ᐊᒃᑐᐃᓂᖓᓂᒃ 

ᐅᑎᖅᑐᒃᓴᑦ ᐋᖅᑭᒋᐊᖅᑕᐅᓯᒪᔪᖅ ᐊᑭᖃᖅᑐᒥᒃ $1.06 ᒥᓕᐊᓐᒥᒃ ᓯᑎᐱᕆ 30, 2017 

ᓄᙳᐊᓂ]; ᒫᓐᓇᐅᔪᖅ ᑕᑕᑎᒐᒃᓴᖅ ᐊᒃᑐᐊᓂᖃᖅᐳᖅ ᐊᒃᑐᖅᑕᐅᓂᖓᓂᒃ ᓂᕆᐅᒋᔭᐅᔪᒥᒃ 

ᐱᕈᖅᐹᓪᓕᖅᑎᑦᑎᓂᕐᒧᑦ 2017-ᒥ ᐊᑕᖏᖅᖢᓂ ᐅᖅᓱᐊᓘᑉ ᐊᑭᖏᓐᓂᒃ ᐊᔾᔨᒌᙱᓐᓂᖏᓐᓂᒃ 

2016-ᒥ ᐊᑭᖏᓐᓄᑦ”. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᓯᒪᔪᖅ, “ᐋᖅᑭᒃᑕᐅᓯᒪᔪᒧᑦ ᐅᑎᖅᑎᑦᑎᓂᕐᒧᑦ 

ᐊᑐᖅᑕᐅᓇᔭᖅᑐᓂᒃ 5.41 −ᓴᓐᓯᓂᒃ/ᑕᒪᐃᓐᓄᑦ kWh ᖃᐅᔨᓴᖅᑕᐅᓚᐅᖅᑐᖅ ᑐᕌᒐᖃᕐᓂᕐᒧᑦ 

ᐊᑭᓕᒐᒃᓴᖃᙱᓐᓂᕐᒥᒃ ᑮᓇᐅᔭᓂᒃ ᒫᔾᔨ 31, 2018-ᖑᓚᐅᙱᓐᓂᖓᓂ, ᒪᓕᒡᓗᑎᒃ 

ᐊᑐᖅᑕᐅᓇᔭᖅᑐᑦ ᓴᖅᑭᑕᐅᔪᑦ ᐱᒋᐊᖅᖢᓂ ᐅᑐᐱᕆ 1, 2017-ᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᕿᓂᖅᑐᑦ ᐅᑎᖅᑎᑦᑎᕕᐅᓂᕐᒥᑦ ᐃᓱᓕᕝᕕᒃᓴᓕᖕᒥᒃ ᒫᔾᔨ 31, 2018-ᒥ”. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᓯᒪᔪᖅ “ᓂᕆᐅᒋᔭᐅᔪᑦ ᐅᖅᓱᐊᓗᖕᒧᑦ 

ᐊᑐᖅᑕᐅᓇᔭᖅᑐᖅ ᑮᓇᐅᔭᖅᑖᕈᑕᐅᔪᑦ ᐊᑭᖃᓪᓗᐊᕋᓱᒋᔭᐅᔪᑦ $39.75 ᑕᖅᑭᑕᒫᑦ 

(ᐃᓚᒋᐊᕈᑎᖃᖅᖢᓂ) ᒐᕙᒪᒃᑯᑦ ᐃᒡᓗᖁᑎᖏᓐᓄᑦ ᐊᑐᖅᑐᐊᙱᑦᑐᓄᑦ ᐊᑐᖅᑐᓂᒃ 700 

kWh/ᑕᖅᑭᑕᒫᑦ, ᐊᔾᔨᒌᙱᓐᓂᖃᖅᖢᓂ ᒫᓐᓇᐅᔪᖅ ᑮᓇᐅᔭᕆᔭᐅᔪᓄᑦ $60.5 

ᑕᖅᑭᑕᒫᑦᒫᓐᓇᐅᔪᖅ ᐊᑐᖅᑕᐅᔪᒧᑦ. ᐊᒥᐊᒃᑯᑦ ᐊᒃᑐᖅᑕᐅᔪᑦ ᐊᓯᔾᔨᕐᓂᕐᒧᑦ ᐊᑐᖅᑕᐅᔭᕆᐊᖃᖅᑐᒧᑦ 

$20.74−ᒥᑦ ᖁᕝᕙᕆᐊᕐᓂᓕᒃ ᑕᖅᑭᑕᒫᖅ ᐊᑭᓕᒐᕐᓴᓂᒃ ᐊᑐᖅᑐᐊᖅᑎᓄᑦ ᐊᑐᖅᑐᓄᑦ 700 kWh 

ᑕᖅᑭᑕᒫᑦ”. 

 

URRC−ᑯᒃ ᕿᒥᕐᕈᓯᒪᕗᑦ QEC−ᒃᑯᑦ ᑲᑎᖅᓱᖅᓯᒪᔭᖏᓐᓂᒃ FSR−ᒧᑦ ᐅᑎᖅᑎᑕᐅᔪᒃᓴᑦ 

ᐊᑐᖅᑕᐅᓇᔭᖅᑐᒧᑦ ᓈᒻᒪᒃᓴᖅᖢᑎᒡᓗ ᑖᒃᑯᓂᖓ ᐱᓕᕆᔾᔪᓯᕐᓂᒃ ᑲᑎᖅᓱᖅᑕᐅᓯᒪᔪᓂᒡᓗ 

ᐊᑐᖅᑕᐅᔪᑦ ᓈᒻᒪᖕᓂᖏᓐᓂᒃ ᒪᓕᒃᖢᑎᒡᓗ ᑭᖑᓂᑦᑎᓐᓂ ᐱᓕᕆᐊᖑᖃᑦᑕᖅᓯᒪᔪᓄᑦ.  

URRC−ᒃᑯᑦ ᐱᐊᓂᒃᓯᕗᑦ ᐅᑎᖅᑎᑕᐅᔪᒃᓴᖅ ᐊᑭᖓ ᑐᒃᓯᕋᐅᑕᐅᓚᐅᖅᑐᖅ ᒪᓕᒡᓗᒍ ᐅᑐᐱᕆ 1, 

2017-ᒥ ᒫᔾᔨ 31, 2018-ᒧᑦ ᑎᑭᓪᓗᒍ ᓈᒻᒪᖕᓂᖓᓂᒃ ᐃᓄᖕᓄᓪᓗ ᐱᓕᕆᐊᒃᑯᒻᒥᒋᔭᐅᓂᖓᓂᒃ.   

5.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐊᑐᓕᖁᔭᖏᑦ 
 

1. ᑎᑎᕋᖅᓯᒪᓂᖓ 13 (1).ᐱᖁᔭᕐᒥ ᐅᖃᖅᓯᒪᖕᒪᑦ:  

ᕿᒥᕐᕈᔩᑦ ᑲᑎᒪᔨᖏᑦ, ᐅᖃᕐᕕᖃᖃᑦᑕᕐᓂᐊᖅᐳᑦ ᑲᒪᒋᔭᒃᓴᖃᑦᑎᑕᐅᔪᒧᑦ ᒥᓂᔅᑕᒧᑦ 

ᖃᓄᐃᓕᐅᖁᔭᒥᓂᑦ ᐃᒪᓐᓇ: 

 

a) ᐊᑭᒋᖁᔭᐅᔪᖅ ᐅᕝᕙᓘᓐᓃᑦ ᐊᑭᖓ ᐊᑐᖅᑕᐅᔪᓐᓇᕐᓗᓂ,  

b) ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᐊᔪᖅᑎᑕᐅᓗᓂ, ᐅᕝᕙᓘᓐᓃᑦ  

c) ᐊᓯᐊᓂᒃ ᐊᑭᖓᓂᒃ ᓇᓗᓇᐃᖅᑕᐅᓯᒪᔪᒥᒃ ᕿᒥᕐᕈᔨᑦ ᑲᑎᒪᔨᓄᑦ 

ᐊᑐᓕᖅᑎᑕᐅᒋᐊᖃᖅᐳᖅ   

 

ᒪᓕᒃᖢᒋᑦ ᖁᓛᓃᑦᑐᑦ, URRC−ᑯᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎ 

ᐊᑭᖃᖅᑎᒋᔪᖅ 5.41 −ᓴᓐᓯᓂᒃ ᑕᒪᐃᓐᓄᑦ KWh-ᓄᑦ ᐊᖏᖅᑕᐅᖁᓪᓗᒍ QEC−ᒃᑯᓐᓄᑦ, ᐅᑐᐱᕆ 

1, 2017−ᒥ ᒪᔾᔨ 31, 2018−ᒧᑦ.  

2. 2. ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᕈᑕᐅᔾᔮᙱᓚᑦ URRC−ᑯᓐᓄᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ ᐃᓱᒪᒋᔭᒃᓴᓂᒃ ᐱᔾᔪᑎᖃᕐᓗᑎᒃ QEC−ᒃᑯᓐᓂ. 

 

 

 

ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᓂᙶᖅᖢᖓ 

 

     

 

 

      ᐅᓪᓗᖅ: ᓄᕕᐱᕆ 6, 2017 

      ᑑᓂ ᕉᔅ, ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔨᑦ 

ᑲᑎᒪᔨᖏᑦ ᐃᒃᓯᕙᐅᑕᖅ 

           

 


